
Un stap mas pa garantisa realisashon di Corendon Mangrove Beach Resort

Willemstad - Minister di Trafiko, Transporte i Planifikashon Urbano sra. Zita
Jesus-Leito huntu ku su ministerio a dal un stap mas, pa garantisa realisashon di
Corendon Mangrove Beach Resort.

Awe Minister Jesus-Leito a firma e dekreto ministerial, kaminda gobiernu ta otorga
Corendon group e tereno, ku antes tabata “parkeerplaats” di Veneto (na banda di
antes Denny’s) den “erfpacht”. Esaki a sosodé den presensia di representantenan di
sektor di infrastruktura i planifikashon urbano i representantenan di Corendon
Group.

Tambe Minister Jesus-Leito i sr. Kooi, kende ta representante di dofionan di
Corendon Group, a firma un akuerdo den kual tin palabrashonnan stipula bou di
kua Corendon por hasi uzo di e tereno ariba menshona. Riba e tereno aki Corendon
lo ehekuta fase 2 di nan hotel, kual lo konta ku mas o ménos 400 kamber ekstra.

Ku otorgashon di e tereno den “erfpacht” i tambe firmamentu di e akuerdo aki,
Ministerio di Trafiko, Transporte i Planifikashon Urbano ta kontribui na realisashon
di e proyekto grandi aki i mantenshon di kupo di trabou riba un término mas largu
pa nos hendenan.

